
Neste obradoiro queremos chamar a atención sobre a importancia da toma de datos meteorolóxi-
cos como material indispensable para coñecer o clima dun lugar, así como ferramenta necesaria 
para as predicións meteorolóxicas. 

Todas as actividades que se suxerirán neste obradoiro entran perfectamente nunha metoloxía de 
aprendizaxe baseado en proxectos.

Con este obxectivo en mente farase un obradoiro que terá unha dobre funcionalidade:

1.- Presentaranse distintos aparellos meteorolóxicos: pluviómetros, termómetros, anemóme-
tros, heliómetros, barómetros, etc. Lembrase o seu funcionamento e explicarase a súa 
colocación nunha estación meteorolóxica.

 Tratarase tamén o tema da consulta de datos meteorolóxicos na páxina web de MeteoGa-
licia que poden servir como base para distintos estudios nos centros educativos.

 Por último orientarase con suxerencias de actividades que se poden levar a cabo na alula 
cos datos tomados nas estacións meteorolóxicas, ben do propio centro ou baixados da 
Internet.

2.-  Traballarase o tema da predición meteorolóxica. En primeiro lugar comentaranse como 
recordatorio certos conceptos meteorolóxicos básicos como anticiclóns, borrascas, fron-
tes, imaxes de satélite, modelos meteorolóxicos, etc.

 Posteriormente levaranse a cabo prácticas de predición, moi axeitadas para facer na aula, 
sobre todo nos últimos anos da ESO ou no Bacharelato.

 Toda esta metodoloxía será traballada no obradoiro por grupos, posto que, igual que a 
nivel profesional, unha predición non debe ser feita por unha única persoa, sinón por un 
grupo que discute, argumenta e chega a un resultado consensuado.

